
Azalera (km2).......................................................................................................29

Enplegua zerbitzuen sektorean (afiliazioen %).................................................13

ARRAKASTA HANDIA IZAN DU AURTEN ERE 
HONDARRIBIA BLUES JAIALDIAK

EGUNDOKOA. Hauxe da 
urtez urte Hondarribia Blues 
Festival jaialdiak eman duen 
emaitza, eta aurten ere, hel-
buruak bete dira. Herria jendez 
gainezka eta musika eta giro 
aparta nonahi izan ditugu.

VI. Hondarribia Blues Festivalek arrakas-
ta lortu du, horren duda izpirik ez 
dago. Musikari dagokionez, aldizkari 
honetan ez gara bluesean adituak eta 
programaren kalitatea eta maila epait-
zeko, hor daude kazetari eta zaletuak.

Baina herrian jaialdi honek hain urte gu-
txiren bueltan izan duen  eragina hor 
dago.  Aurten ere, milaka pertsona eraka-
rri ditu jaialdiak eta hotelak, tabernak eta 
jatetxeak  lanez gainezka egon dira. Segu-
ru aski, herriko jaietan bezainbeste edo 
gehiago  lan egin dute, bereziki, ostalariek.

Aurten, jaialdiak apustu handia egin zuen, 
irekiera egunean, ostegunean, ohikoa zen 
formatu txikiko kontzertua alde batera 
utzi eta Bentako eszenatokian ekitaldi 
handia jarrita. Han izan ziren  Belceblues 
euskaldunak eta hiru emakumek osatzen 
duten Girls With Guitars taldea, aurten 
Hondarribia Blues  saria jaso duen John-
ny Winter ospetsuaren aurretik jotzen. 
Eta Benta, osteguna izan arren, beteta.

Larunbata gaueko kontzertu handiak 
eta igandekoak berea eman zuten. Baina 
aipatzekoa da Hondarribia Blues Fes-
tival honek hiriko leku ezberdinetara 
musika eramatea eta egunez gainera.

ARGAZKIAK: Xabier Sagarzazu

BLUES JAIALDIA

Bentako goiko aparkalekuan Blues Village 
gunea jarri zen eta han egin dira Euskola-
beldun hegaluze eta lumagorriarekin bar-
bakoak, eta  kontzertu pedagogikoak ere 
bai. Umeek asko disfrutatu zuten igande 
goizean Belceblues taldearekin bluesa zer 
eta nolakoa den ezagutzen. 

Igande arratsean, Raimundo Amadorrek 
kontzertua eman zuen eta ondoren, Esta-
tu osoko blues musikariek inoiz egin du-
ten bilkura-kontzertu haundiena egin zen.

Arrakasta itzela beraz, jaialdiarena. Eta 
hemendik, argazkian ageri den antolatzai-
le taldeari zorionik beroenak. Haiek dira:  
Arkaitz Goñi, Joseba Olazabal, Carlos 
Malles, Javi Lázaro, Fernando Malles, Gari 
Goñi, Erroka Castrillejo, Garbiñe Mendi-
zabal, Lorea Mendizabal, Marta Herrera, 
Begoña Ocin, Ana Pérez, Iñigo Ugarte-
mendia eta Ignacio Pérez.

ARGAZKIAK: Xabier Sagarzazu



Herrian Barrena 05HONDARRIBIA 236
2011ko UZTAILA

BLUES JAIALDIA
ARGAZKIAK: Xabier Sagarzazu

‘OZTOPORIK GABEKO BAINUA’ BOSGARREN URTEZ 
MARTXAN DA GURE HONDARTZAN

Hondarribikoa da, Gipuzkoa 
osoan, era desberdinetako 
ezintasunak dituztenei itsasoan 
bainua hartzea bermatzen dien 
hondartza bakarra

MONITOREAK, ERABILTZAILE BAT LAGUNTZEN BAINUA AULKI ANFIBIOAN HARTU ONDOREN XABIER SAGARZAZU

Askok ikusi izan ditugu, azken urtee-
tan, Hondarribiko hondartzan, pertsona 
ezinduak eta mugikortasun arazoak dizu-
tenak, itsasoan bainua hartzen, aulki anfi-
bioetan eserita eta monitoreen laguntza-
rekin. Edo Iterlimen inguruko  sarrerako 
maldapeko gunean eguzkia hartzen.

Horixe da Oztoporik Gabeko Bainua ize-
neko programaren helburua: era desber-
dinetako ezintasunak dituzten pertsonek 
ere itsasoaz eta hondartzaz disfrutatu 
ahal izatea errezagoa bihurtzea.

Aurten bosgarren urtea du zerbitzu ho-
nek Hondarribian, eta gainera, “Gipuzkoa 
osoan eskaintzen den bakarra da”, esan 
zuen duela egun gutxi egindako aurkez-
pen ekitaldian Mikel Izagirre, Gipuzkoako 
Kirol Egokituaren Federazioko presiden-
tea denak. Federazio hau da programa 
honen bultzatzaile nagusia.

Oztoporik Gabeko Bainua programak 
Kutxaren, Foru Aldundiaren eta Honda-
rribiko Udalaren laguntza dauka.

Ekintzaile guzti hauei esker, Gipuzkoa 
osotik zein beste inguruko lurralde eta 
erkidegoetatik ere etorri ohi da jendea. 
Bainurako laguntza eta azpiegituraz gain, 
aldagelak, komunak eta aisialdirako lekua 
eta sarrera bideak egokituta dauzkate.

Zerbitzua erabiltzeko, hondartzarainoko 
garraioa barne, aurretik hitzordua hartu 
behar da, 651902666 telefonora deitu.

PSILOCYBE ELKARTEAK ENTSAIATU NAHI DUTEN 
TALDEENTZAT ZERRENDA ZABALDUKO DU

Musikarien elkarteak bere egoi-
tza erabili nahi duten taldeen 
itxaron-zerrenda berritu eta 
eguneratzeko asmoa du datozen 
hilabeteetara begira

PSILOCYBE MUSIKA ELKARTEKO KIDEAK, EGOITZA ZABALDU ZUTENEKO ARGAZKIAN XABIER SAGARZAZU

Oraingoan, Psilocybe Musika Elkarteak 
deialdia zabaldu du, bere egoitzan dauden 
entsaiatzeko gelak erabili nahiko lituzke-
ten taldeekin zerrenda berria osatzeko.

Denboraren poderioz, musika taldeak 
sortu eta desagertu egiten dira, edo jot-
zeari uzten diote, denbora faltagatik.

Horregatik, Psilocybek entsaiatu nahi du-
ten taldeen itxaron-zerrenda berria osa-

tu nahi du. Taldeek bete behar duten 
baldintza bakarra, gutxienez kideen %50 
hondarribiarra izatea eta norberak bere 
materiala edukitzea da.

Interesatuek datuak info@psilocybenea.
com helbidera bidali behar dituzte.

Behin informazio guztia bildu ondoren, 
Psilocybe Musika Elkartea taldeekin ha-
rremanetan jarriko da.

Asko dira Hondarribiko Pisilocybe Mu-
sika Elkarteak bere senean hartzen di-
tuen gazteak. Denek dute grina musika 
egin eta musikaz gozatzeko. Eta egoitza 
aparta horretarako, Psilocybenea.



Herrian Barrena08 HONDARRIBIA 236
2011ko  UZTAILA

PERTSONAIA OSPETSUAK BISITARI IZAN DITUZTE 
AZKEN ASTEETAN GURE OSTALARIEK

Lan horrek guztiak oihartzuna izan 
du azken urteetan eta  Hondarribiko 
gastronomiak eta jatetxe eta taber-
nen ospeak, jende ugari erakarri ohi 
dute. Eta horien artean ospetsuak ere.

Ekainean, azken honen adibideak bizi izan 
ditugu. Alde batetik, hilaren 10ean, Vicente 
del Bosque, Espainiako futbol selekzioaren 
hautatatzaile eta entrenatzaile ospetsua, 
Alameda jatetxean egon zen bazkaltzen, 
Donostian pasa dituen egunetako batean.

Txapartegi familiaren jatetxean ondo jan eta 
gero, bertako lan taldearekin solasean aritu 

Hondarribian talde edo ogibide dina-
mikoenetakoa, dudarik gabe, ostalariena 
dugu. Aspalditik, urte osoan zehar ekimen 
ugari antolatzen ari dira. Hortxe daude, 
adibidez, ekainean atuna aitzakiatzat har-
tuta egin zituzten afari bereziak.

Vicente del Bosque, Munduko 
futbol txapeldunen entrenat-
zailea Alamedan izan zen, eta 
Juan Echanove eta Imanol Arias 
aktoreak, telebista programa 
grabatzera etorri dira

VICENTE DEL BOSQUE, ALAMEDA JATETXEKO LAN TALDEAREKIN, BERTAKO SUKALDEAN UTZITAKOA

zen Vicente del Bosque  eta lerro hauen 
azpian dagoen argazkia gorde zuten 
oroigarri.
Handik egun batzuetara, Imanol Arias eta 
Juan Echanove aktore ezagunak ere Hon-
darribian izan ziren, Un País para Comér-
selo telebistarako dokumentalen atal bat 
grabatzeko.

Paradorean izan ziren bi aktore ezagu-
nak eta David de Jorge hondarribiarra-
rekin batera, herriko txokoak ezagutu 
eta Gran Sol tabernan Bixente Muñozek 
sortutako pintxoak dastatu zituzten, urri 
aldera emitituko den saiorako.

OINEZKOENTZAT PASABIDEA JARRI DA HIRIGUNE 
HISTORIKORAKO IGOGAILUAREN AURREAN

asko Sabino Arana kalea igogailuaren 
parean bertan alde batetik bestera 
pasatzera ohitu dira, San Jose ikaste-
txearen eta Zuberoa kalearen parean 
dauden zebra-bideak erabili gabe.

Ez da, dakigunez eta zorionez, istri-
pu larririk gertatu, baina  guztion bis-
takoa da Sabino Aranan oinezkoen 
pasabideak ez erabiltzea norbera-
ren segurtasuna jokoan jartzea dela.

Horregatik, eta hiritar askok ere egindako 
iradokizunari erantzunaz, Hondarribiko 
Udalak igogailuaren parean oinezkoen 
pasagune berri bat egitea erabaki du.

Pasa den otsailaren 14an zabaldu zen Sa-
bino Arana kaletik Hirigune Historikora 
era erraz eta erosoan mugitzeko aukera 
ematen duen igogailua, Jabier Ugarteren 
lorategiaren pare inguruan.

Baina izan da ere ordutik hona kezka sor-
tu duen alderdi bat ere. Izan ere, oinezko

Erabiltzaileen segurtasuna 
hobetu nahi izan da otsailean 
martxan jarri zutenetik egu-
nean 498 aldiz erabili izan den 
azpiegituraren inguruetan

PASAGUNE BERRIA ETA ATZEAN, HIRIGUNE HISTORIKORAKO IGOGAILUA X. SAGARZAZU

Pasagune hori ireki berria da eta  era-
biltzaile guztien  segurtasuna hobe-
tuko duela seguru da, horretarako 
dozena bat aparkaleku murriztea be-
harrezkoa izan bada ere, autoen eta 
oinezkoen ikuspen ona bermatzeko.

Udalak emandako datuen arabe-
ra,  otsailetik hona 66.770 erabilera 
izan ditu igogailuak, egunean egiten di-
ren 498 igoera edo jaitsieretan  ba-
taz beste hiru pertsona garraiatuaz.

Gogoratu igogailua egunero 7.00ak eta 
23.00ak artean egoten dela martxan.

UDAL EUSKARA ARLOAK DIRU 
LAGUNTZEN DEIALDIA ZABALIK 

DAUKA URRIAREN 30ERA ARTE
22.500 euro emango zaizkie euskara edo euskaraz ikasi eta eus-
karatze lanak egin dituzten norbanako zein elkarte eta enpresei

Hondarribiko Udaleko Euskara depar-
tamentuak bere urteroko diru-laguntza 
programaren deialdia  zabaldu berri du.

Guztira, 22.500 euro banatuko zaizkie 
euskara edo euskaraz ikasi, zein euska-
razko  ekintzak eta hizkuntzaren erabi-
lera sustatzeko ekimenak egiten dituz-
ten  pertsona eta elkarte edo enpresei.

Alde batetik, uztailaren 1ean itxi zen 
udan euskara ikastaroak antolatzen di-
tuzten ikastetxeei 9.800 euroko lagunt-
za emateko  eskaera epea. Baina beste 
laguntzetarako eskaerak egin ahal dira 
oraindik ere, urriaren 30era arte, BAZen.

Honela, euskararen sustapenerako ekint-
zak antolatzen dituzten elkarte eta tal-
deen artean 3.100 euro banatzeko asmoa 
du udal Euskara arloak.

UEU, Udako Euskal Unibertsitateak anto-
latzen dituen ikastaroetara edo euskara-
zko barnetegietara joaten diren herrita-
rren artean 3.600 euro banatuko dira.

Enpresek ere badute euskararen erabile-
ra sustatzeagatik diru-laguntzak lortzeko 
aukera. Honela, 2.000 euro banatuko ditu 
Euskara arloak kanpoko errotulazioa eus-
karaz jartzen dutenentzat eta 3.500 euro, 
web gunea euskaratu dutenen artean.

Laburrean
-Udal gobernu berria osatu da. 
Ekainaren 11n alkatea aukeratu eta 
handik egun batzuetara hilaren 17an, 
Udal Gobernua osatzeko udalbatza 
egin zen, beste zenbait gairen artean.

Azkenean, EAJk bakarreko gobernua 
osatzea erabaki du, 17 zinegotziren ar-
tean 8ren gutxiengoa, zabala hori bai, 
edukita.  Aitor Kerejeta alkateak Hiri-
gintza, Kultur Ondarea, Obrak, Trafiko 
eta Segurtasuna eta Ingurugiroa izango 
ditu bere zuzen-zuzeneko ardurak.

Juan Maria Altunak, lehen alkateorde 
gisa, Zerbitzuak, Ogasuna eta Udal 
Antolakuntza arloak izango ditu bere 
gain eta Txomin Sagarzazu izango da 
Euskara, Kultura, Hezkuntza, Gazteria 
eta Prebentzioa eta Merkataritza eta 
Turismo arloetako buru.

Lupe Olaskoaga izango da laugarren 
alkateorde eta Hiritarrekiko Harre-
manetarako arlo berriaren arduraduna 
eta Maite Pelaezek, Gizarte Zerbitzuak, 
Osasuna eta Kontsumoa izango ditu 
ardura modura.

Aipatutako guztiek, Maite Pelaezek izan 
ezik, %100eko dedikazioa izango dute 
beraien karguetan. Pelaezek bere lan 
denboraren %35a erabiliko du udal ar-
duretarako.

-Talde eta zinegotzien diru-ko-
puruak: Udalbatza berean, batzorde 
informatiboen osakera ere onartu 
zen eta hauez gain, bai alkate eta li-
beratutako zinegotzien soldatak eta 
baita talde politikoek, talde izaeran eta 
daukaten zinegotzi bakoitzeko jasoko 
dituzten diru-kopuruak ere.

ESKAKIZUNAK BAZ BULEGOAN EGIN BEHAR DIRA XABIER SAGARZAZU

JENDETZA HANDIA ERAKARRI ZUEN HERRIRA
EKAINAREN 11 ETA 12KO ANTZINAKO AZOKAK

Ekainaren 11 eta 12an, jai nagusiez gain 
urtean zehar gure herrira jende gehien 
erakarri ohi duen ekimenetako bat buru-
tu zen:  Antzinako edo Erdi Aroko Azoka.

AZOKAREN EGUNETAKO BATEAN ARMA GIPUZKOA PLAZAK ERAKUSTEN ZUEN ITXURA X. SAGARZAZU

magoak, xake erakustaldia, musika kont-
zertuak eta baita ere, Kasino Zaharra adi-
nekoen etxeko antzerki taldearen lana.

Jendetza erakarri zuen herrira, beste urte 
batez, antzinako azokak. 

Hondarribiko Hirigune Historikoa es-
zenatoki paregabea da honelako eki-
menarentzat eta gainera, eguraldiak 
ere lagundu zuen asteburu horretan.

 

Guztira, 85 postu jarri zituzten artisauek. 
Egurra, beira edo harria nola lantzen
diren ikusi ahal izaten zen eta nola ez, 
eztia, gazta, gozokiak eta era guztietako 
janari eta edariak dastatu eta eroste-
ko aukera ere izan zen bi egun hauetan.

Giroa jartzeko,  erraldoiak, titiriteroak, 

MBALE

neukan aurretik.

Txikitan, eguzkia atera baino lehen esnat-
zen zinen egunabarra ikusteko. 

Geldi-geldi egoten zinen ekialdeak begi 
marroiak horiz margotzen zizkizun bitar-
tean.

- Polita egunsentia ezta?-galdetu nizun 
behin.
- Nik ez diot egunsentiari begiratzen - 
erantzun zenidan irribarretsu - ni, eguz-
kiak gaur emango didanaren zain nago.

Eguzkiak irribarreak eskaini zizkizun. 

Negarrak. Gosea ekarri zizun. 

Lehorteak.

Egunero zerbait berri oparitzen digu 
eguzkiak eta Mbale, zu joan zinen egun 
hartan, ausardia erregalatu zigun bioi. 

Zure sabelean zeneraman haur hori beste 
leku batean hazteko ausardia zuri. 

Nire alabaren hutsunea betetzen jakite-
koa niri.

Oraindik ere, joan zinenetik, eguzkiak so-
segua ekartzen dit egunero. 

Egunsentiren batean, nire alabaren begi 
marroiak horiz margotzen ikusteko es-
perantza.

- Mbale - aurkeztu zuen bere burua.
Arropa koloretsuek janzten zuten haren 
gorputz mardul, beltzaran eta gaztea.
- Mbuki - aurkeztu zuen besoetan ze-
raman haurtxo txikia. Azal beltzak hau-
rraren irrifar txuriarekin kontrastatzen 
zuen.

Beti pentsatu izan dut beltzak ez direla 
gu bezalakoak. Irrifarra aurpegian txer-
tatuta
dute, ahoan zein begietan islaturik, eta 
erritmoa zainetan daramate, edozein
musikaren gainean hegan egiteko gaidi-
relarik.

Halako inpresioa eman zidan Mbalek gure 
bizitzetara iritsi zenean. Amona burua
galtzen hasia zen, eta guk iada ezin genuen 
beretaz arduratu. Ez behintzat behar
adina denbora.

Mbalek ez zeukan amonarekin zerikusi-
rik inondik inora ere. Amona txuri-txuri 
zegoen, mehe-mehe, eta ez zen ia gur-
pil-ahulkitik altxatzeko gai. Isilik ematen 
zuen eguna, eta ez zen ezertaz kexat-
zen… ezta alaitzen ere. Medikuek honi 
Altzeimerra deitu zioten, eta ez zuen 
atzera bueltarik. Gutxi geratzen zen.

Mbale etxean lanean hasi zen. Egunero 
etortzen zen Mbuki txikia besoetan zue-
la, eta amonari hitz egiten zion. Etengabe. 
Bere azentuaz. Istorioak kontatzen ziz-
kion. Bere herriari buruz. Beroari buruz. 
Koloreei buruz.

Gogoan dut nola amonak behin kalera 
atera nahi izan zuen, lehen aldiz denbora
askoan. Mbalek txanoz, jertsez eta bufan-
daz estali zuen, eta kalera atera ziren.

Mantatxoa belaunetan zuela joan zen 
amona, eta barrez egon zen goiz osoan. 
Mbuki magalean zeraman. Haurtxoa bere 
hegazkinarekin jolasten ari zen, Mbale 
gurpilahulkiari bultzaka zebilen bitartean.

Gogoan dut nola gauero amonak ohean 
sartuta Mbaleren istorioa entzuten zuen, 
lo hartu arte. Nola lo hartzen zuen irrifa-
rra ahoan, Mbukik bezalaxe.

Gogoan dut nola etortzen zen Mbale 
egunero eta nola garbitzen zuen amona 
maitasun osoz, nola zaintzen zuen, nola 
arduratzen zen beretaz.

Gogoan dut nola Mbukiren urtebetetze 
egunean amonak bizkotxoa egin nahi izan
zuen eta nazkagarri zegoen arren Mbalek 
jan zuen.

Baina Mbale gaur joan da. Ez berak nahi 
zuelako. Ez beste lan bat aurkitu duelako.
Joan egin da amaitu duelako gurean. Amo-
narekin joan da.

-Kwa heri- agurtu zinen ikusi zintudan 
azken aldian.

Ondoren, autobus zahar horretara igo zi-
nen. Hautsez beteriko bideetan zehar,
kostaldera eramango zintuen bidaia ze

TOKIKO AGENDA 21 EKINTZA PLANAREN V. EBA-
LUAZIO ETA JARRAIPEN PROGRAMA

Hondarribiko Udalak, lehen 
aldiz parte hartu du, Tokiko 
Ekintza Planaren Ebaluazio eta 
jarraipen programan.

luatu eta emaitzak hobetzen laguntzeko.
Ekintza Planaren gauzatzea ebaluatzeko 
prozesuaren helburu nagusia, planaren 
ekintza bakoitzean burutu diren jardue-
rak xehetasunez ezagutzea da. Beraz, pro-
zesu honek, aukera ematen du Udal batek 
plana, onartu deunetik, plaka urte-urtero 
izan duen ezarpen mailari zenbakiz adie-
razteko.

Tokiko Agenda 21 Ekintza Planen I. Ebalua-
zio eta Segimendu Programa 2006an jarri 
zuten martxan, eta 35 udalerri izan ziren 
partaide. Urtebete geroago, 2007. urtea-
ren amaieran, II. Programa hasi zuten, eta 
orduan 72 udalerrik egin zuten tokiko 
ekintza planaren ebaluazioa eta segimen-
dua. Tokiko Ekintza Planen III. Ebaluazio 
eta Segimendu Programa 2008ko azaroan 
aurkeztu zuten eta eta bertan 89 udale-
rrik parte hartu zuten. IV. Programaren 
ezaugarri nagusia ebaluazio eta jarraipen 
prozesuen kalitateari lehentasuna ematea 
izan zen, eta hortaz, aintzakoago hartu 
zen emaitzen kalitatea parte-hartzaileen 
kopurua baino, 72 guztira, eta horreta-
rako sarbide-irizpide murriztaileagoak 
ezarri ziren, konpromiso handiena zuten 
udalerrien parte-hartzea bermatzeko.
Tokiko Ekintza Planaren V. Ebaluazio eta 
Jarraipen Programan, 80 udalerri ingururi 
zuzendu zaio, aurreko edizioen espirituari 
eusteaz gain, Klima Aldaketaren Aurkako 
Udal Programaren jarraipena ere biltzen 
du, eta udalen zein udalerrien BEG isur-
penen inbentarioa egiteko adierazleak eta 
haien kalkulua ere gordetzen da.
Tokiko Agenda 21eko Ekintza Planak eba-
luatzeko, urteroko programa honen bi-
dez, GFA-k laguntza zerbitzua eskaintzen 
dieTA21-ean murgilduta dauden udalei; 
honela TEP-aren maila aldizka-aldizka eba

HONDARRIBIKO EKINTZA PLANA-
REN EBALUAZIOAREN EMAITZAK:

Ezartze maila batez besteko datuekin al-
deratuz:   

Planeko ekintza kopurua: 214
Lurraldeko batez besteko balorearekin al-
deratuz ekintza kopurua altuagoa da. 
Izaera jarraia duten planeko ekintzen 
portzentaia: %44
Planean parte hartzen duten eragileen 
kopurua: 17
Parte hartzen duten eragileen kopurua, 
hau da, planaren ezarpenean esku hartzen 
duten udal-arduradunen kopurua, Lurral-
deko batez besteko balorearekin aldera-
tuz baxuagoa da.
Planaren ezartze maila orokorra 2010eko 
abendura arte: 
2009 urteko ezartze maila: % 11
2010 urteko ezartze maila: % 18a
Lortutako ezartze maila:   
Planaren ezartze maila baxua da, bere 2. 
ezarpen urtean %18a lortu duelarik. Hau 
5 urtetarako ezarpen planetan ezarrita 
dauden helburu komunetik urrun dago 
(%28,5). Hala eta guztiz ere, kontutan izan 
behar da, ekintza jarraien kopurua altua 
izanik, urteroko ezarpen maila ebaluat-
zerakoan amaitu gabeak izaten jarraituko 
dutela. 
Ezartze mailaren joera:  Ezarpen erritmoa, 
helburuko hazkundearekin konparatuta 
baxua da. Kasu hone tan, ebaluatutako 
azken urteko hazkuntza %7a izan da.
 

Planaren ezartze maila EAEko  batez 
besteko baloreekin konparatuz, udale-
rriak betez bestekoarekiko ezartze maila 
baxuagoa daukala beha daiteke. 2. ezar-
pen urtean, udalerriak %18ko ezartze 
maila lortu du eta denbora berdinean 
EAEko udalerrien batez bestekoa %22,9a 
da. Konparaketa Gipuzkoako batez beste-
koarekin egiten badugu balorazioa antze-
koa da. 
Ezartze maila altueneko lerro estrate-
gikoak:  
Mugikortasun iraunkorra eta irisgarri-
tasunari dagozkion lerro estrategikoak 
ezartze maila altuena erakusten duena da, 
%36koa.Ezartze maila baxueneko lerro 
estrategikoak:   
Bioaniztasuna eta paisaiaren babesa, hi-
rigintza iraunkorra eta ingurumen kali-
tateari dagozkien lerroek, planeko beste 
lerroekin alderatuz ezartze maila baxuena 
daukate, %8 eta 14 artean.
Ezartze maila ertaineko lerro estrate-
gikoak:   
Tokiko ekonomia iraunkorra, gizarte on-
gizatea eta udala tokiko garapen iraunko-
rraren eredu bezala jarduteari dagozkien 
lerroek ezartze-maila ertaina erakusten 
dute, ezartze maila %19 eta 27 artean 
dago.
Lortutako ekintzen garapen maila eta 
etorkizunerako ikuspegia:   
Ebaluatutako azken urtean Ekintza Plana-
ren %12a aurreratuta edo amaituta dago. 
Zirkunstantzia hau eta ekintzen %51a jada 
2010ean hasita moduan aurkitzen direla 
kontutan hartuz, aurreikusi daiteke orain 
arteko hazkunde erritmoa mantendu dai-
tekeela, gutxienez azken urte honetako 
antzekoan, hurrengoan.

ARRAKASTAZ AMAITU DU IKASTURTEA ‘HEUK
PROBA EZAN’ KORRIKA EGITEKO EGITASMOAK

Azarotik ekainera arte 50 
emakume inguruk parte hartu 
dute Claudia Beobidek zuzen-
dutako entrenamenduetan

Gipuzkoako zenbait herritan, eta Behobia-
Donostia kirol proba ezagunaren ildotik, 
Fortuna Kirol Elkarteak Heuk Proba Ezan 
programa bultzatzen du, emakumeak lo-

tsa alde batera utzi eta korrika egi-
ten hastera animatzeko helburuarekin.

Hondarribian joan den azaroan abia-
tu zen programa hau, Claudia Beobide 
bertako korrikalari ezaguna buru zuela.

Guztira, ikasturte osoan zehar, 50 emaku-
me inguru animatu dira astelehen eta as-
teazkenetan, 19.00ak eta 20.00ak artean, 

Hondarribia Arraun Elkarteak topagune 
izan duten entrenamenduetan parte hart-
zera. Eta horietako 15 inguruk, ohitura 
egonkorra bihurtu dute kirola egin eta 
elkarrekin disfrutatzea. Baita herri laster-
ketetan parte hartzera animatu ere!

Haiek igorri digute argazki hau eta bide 
batez,  Arraun Elkarteak emandako la-
guntza ere eskertu nahi izan dute.

HEUK PROBA EZAN PROGRAMA ZENBAIT PARTE HARTZAILE, BERAIEK SORTU DUTEN KAMISETAREKIN UTZITAKOA

posibilidadeak hobeak dira, traineru in-
dartsuenekin lehiatzeak motibazio ge-
higarria suposatzen duelako. Baina iku-
si dugu beste txandatan egonda ere, 
arraunean oso ondo egin eta zorteak ere 
pixkat lagunduta, bandera lortu ahal dela. 

“ITZELA IZAN DA MOAÑAN BANDERA IRABAZTEA, 
LIGAN BERDINTASUNA DAGOELA ERAKUSTEN DU”

JOSEBA AMUNARRIZ - HONDARRIBIKO TRAINERUKO PATROIA

JOSEBA AMUNARRIZ,ELKARTEKO INSTALAZIOETAN X. SAGARZAZU

-Bordeleko sasi-estropada horien 
ondoren, Camargon bigarren, Bi-
zkaia aldean atzera berriz, eta Ga-
lizian, hamargarren larunbatean 
eta hurrengo egunean, bandera. 
Nola interpretatu behar da hau?
Asteburu polita egin genuen Camargon 
eta Bizkaian. ere bai.  Galizian ere, bi aur-
pegiak, txarragoa eta onena, bandera ira-
bazita. Itsasoaren egoerak, haize aldaketek 
eta beste zenbait faktorek eragina izan 
dute. Batzuetan gure onerako, bestetan 
kalterako. Baina bandera irabazteko, oso 
indartsu egon behar da. Eta hor goian 
leku bat eduki dezakegula erakutsi dugu.
-Espero al zenuten Camargon 
bigarren izatea eta are gehia-
go, Galizian bandera irabaztea?
Egia esan, ez. Gure  printzipiozko he-
lburua Ohorezko Txandaren buelta 
inguruan egotea da eta hor etorri da 
bandera. Oso pozik gaude eta honek, 
Ligan dagoen berdintasuna erakusten 
digu. Gu ere, noski, indartsu gaude eta 
arraunketa puntu hori aurkitu dugu.
-Aurten herrian beste bandera-
ren bat ikusterik izango al dugu?
Nork daki. Ohorezko Txandan 
finkatzeko aukera lortzen badugu,

Joseba Amunarrizek 33 urte ditu 
eta 2002. urtetik da Hondarribia 
Arraun Elkarteko A traineruaren 
patroia. Eta izan ere, TKE Ligako 
lemazain preziatuenetakoa. Be-
rak, hala ere, umiltasunez esaten 
du “urtero zer edo zer berria” 
ikasten duela hain gogorra den 
arraunaren mundu honetan

Ligan zenbait talderen artean ber-
dintasun haundia daukagula uste dut.
-Aurten ontzian aldaketak izan dira, 
iazko ordezko zenbait titular eta 
B traineruko jendea igo da lehe-
nengora. Nola ikusten duzu taldea?

-Nolakoa da zure prestakuntza pa-
troi lanetarako? Arraunlarienatik 
asko bereizten al da?
Prestakuntza fisikoa desberdina da. 
Arraunlariek gimnasioan eta ergome-
troan asko lan egiten dute, indarra hartze-
ko. Nire kasuan, ahalik eta pisu arinenean 
egotea da helburua, korrika eta bizikletan 
asko aritzen naiz. Jaterako orduan, bai, 
antzera egiten dugu arraunlariek eta nik.
-Apustu egingo genuke patroi lane-
tan egin dituzun urte guzti hauetan, 
momentu ederrena Kontxa irabazi 
zenutenekoa dela. Eta txarrena edo 
minena, zein, aldiz?
Kontxa irabaztea sari haundiena da. Eta 
pasa dudan momentu txarrena, atariko 
estropadan 2006. urtean Kontxatik kanpo 
geratu ginenekoa. Urte horretan TKE Liga 
irabazi genuen eta sasoiz oso indartsu ge-
unden. Puntan egoteko aukera genuen. 
Auskalo zer gerta izan zitekeen.

Oso nahasketa polita daukagu, beteranoak 
alde batetik, eta egundoko ilusioarekin 
ontzian sartu diren ordezko eta gazteekin. 
Hauen motibazio bereziak gu ere kutsa-
tu gaitu nolabait esateko, eta nabarmena 
da giro bikaina dagoela traineruan aurten 
ere. Gauzak ondo egin ahal izateko osagai 
garrantzitsua da hori. Gero, sasoiak esan-
go digu noraino iritsiko garen.
-Zutaz hitz egin dezagun orain. Ja-
kina da TKE Ligako patroi hobere-
netakotzat zauzkatela askok. Lider 
zaude aurretik irabazi izan duzun 
patroien sarian. Inoiz izan duzu bes-
te kluben batera joateko eskeintza-
rik? Ikusten al duzu zure burua  Ama 
Guadalupekoa ez den traineru baten 
lemazain?
Eskarmentua badut horrenbeste urteren 
bueltan eta ez nuke esango patroi onene-
takoa naizenek. Beti ikasten ari naiz, urte-
ro ikasten dut eta gauzak hobeto egiten

ARRAUNLARIAK, DUELA EGUN GUTXI LORTUTAKO BANDERAREKIN HERMANDADERA IRISTEN X.SAGARZAZU

“Ez dut neure burua bes-
te klub batean ikusten. 
Etxean nago eta inon 
aurkituko ez dudan giroa 
daukagu Hondarribian”

saiatzen naiz, ez gehiago ez gutxiago. Kan-
pora joatea? Etxean egon eta lana, familia 
eta arrauna batera eramatea konplikatua 
bada, ez dut imajinatu nahi, kotxea hartu 
eta beste nonbaitera joan beharra entre-
natzera. Niretzako, nire herriko traineruan 
horrenbeste urtetan patroi izatea gorena 
da. Eta gainera, non aurkituko nuke elkar-
te honetan daukagun giro aparta? Oso 
harreman ona dugu arraunlarien artean, 
zuzendaritzarekin ere bai eta zaletuekin.

MERKA2DASOA EDO BIGARREN ESKUKO GAUZAK 
SALDU ETA EROSTEKO AUKERA PAREGABEA

Ekainaren 19koaren ondoren, 
irailaren 25ean berriz egingo da 
Txingudiko Zerbitzuek antola-
ten duten ekimena

Eguraldi ederreko igandea izan genuen 
Hondarribian pasa den ekainaren 19koa. 
Egun horretan, jende asko erakarri zuen 
gure herriak. Eta ohiko gauzez aparte,

bestelako erakargarri bat. Txingudiko Zer-
bitzuen Mankomunitateak aurten antola-
tuko dituen Merka2dasoa bigarren eskuko 
artikuluak saldu eta erosteko merkatu txi-
kien  arteko lehenengoa.

Goiz osoan zehar salmenta postuak jarri 
zituzten eskualdetik  zein beste herrieta-
tik etorritako norbanako  eta  elkarteek.  
Denetarik saldu eta erosteko aukera izan 
zen: arropa, liburuak, musika, etxeko 

tresnak, elektronika, bizikletak, pelikulak, 
haurrentzako jostailuak eta aulkitxoak...

“Guretzat, elkartearen helburuetarako 
dirua lortzeko aukera paregabea dira 
azoka hauek”, esaten zuen Irun, Hon-
darribia eta Hendaian kaleko katuen 
koloniak kontrolatu eta animalia hauek 
sendatu, desparasitatu eta  esterilizatu 
egiten dituen Loquitos Por los Anima-
les elkarteko kide den Naiara Garciak.

JENDE UGARI ERAKARRI ZUEN SAN PEDRO KALEAN EGINDAKO MERKATU TXIKIAK X. SAGARZAZU

Merka2dasoan ere baziren beste leku 
batzuetatik etorritakoak.  Horien artean, 
Alberto Rodriguez irundarra. “Goiz pasa 
etorri gara Hondarribira, bueltatxo bat 
ematera, eta azokarekin topatu naiz”, 
esaten zuen gizon honek, musika salmenta 
postu bateko artikuluei begira zegoen bi-
tartean.
“Disko bat edo beste erostera animatuko 
naiz, eta zeinek daki, agian libururen bat 
edo ere bai”, esaten zuen  irundar honek.

Nahi duenak, hor izango du Merka2-
dasoaren hurrengo hitzordua Hondarri-
bian, irailaren 25ean.

eta oso egoera eta prezio onean erosi gai-
nera”, aitortzen zuen Miguel Perezek.

“Banekien honelako azokak aurretik egin 
izan direla, baina lehenengo aldiz etorri 
gara  aurten. Hurrengo baterako, etxean 
ditugun gauza zaharrak edo erabiltzen ez 
ditugunak ekarri eta salmentan jartzea 
ondo legoke. Oso ideia ona da gauzak  
bota beharrean jendearen arteko trukea 
bultzatzea”, esaten zuen Raquel Garciak.

“Hurrengoan, seguru errepikatu egingo 
dugula”, baieztatu zuten familia hondarri-
biar honetako kideek.

Produktu ugari salgai zeuzkaten elkarte 
eta pertsonek postuak jartzeko lekua au-
rretik eskatu behar dute Merka2dasoan. 
Baina norbanako batek salgai jarri nahi 
duen zerbait badu, eta goiz osoan han 
emateko denborarik ez, azokaren hasie-
ran antolatzaileengana eraman dezake, 
prezioa jarri eta goiza amaitzean, buelta-
tu eta dirua jaso (saldua izan bada) edo 
produktua berriz ere etxera eraman.

Raquel Garciak eta Miguel Perez honda-
rribiarrak umeekin joan ziren azokara. 
“Binilozko disko bat, patinetea eta musika 
nahasketak egiteko mahaia erosi ditugu,

BI BISITARI, MUSIKA POSTU BATEKO EDUKINEI BEGIRA X. SAGARZAZU

SAGAR, SAGARDO ETA SAGARDOTEGIAK 
HONDARRIBIAN

Udaran sartu berriak garenez, gaurko lan 
honetan edari bati buruz arituko gara: 
sagardoa. Gaur den egunean Hondarri-
bian lekukoren bat besterik ez zaigu ge-
ratzen sagardogintzaren munduan. Hala 
ere, sagarrarekiko aztarnak ugariak dira 
leku eta familia izenetan. Horren lekuko 
nabarmenena elizaren izena: Jasokunde 
eta Sagarrondoko Andre Maria. Izan ere, 
herriko historian zehar sagardogintzaren 
munduaz badaukagu ibilbide kontagarri 
eta jakingarria. Hori dela eta, txalogarria 
da Hondarribian 
dela bost urte Sagardo-eguna antolatzea. 
Aurten ere, San Inazio egunaren bezperan 
aukera ezinhobea izango dugu Santiago 
kaleko txokora gerturatzeko.
Argi daude sagarrarekiko loturak Hon-
darribiarekin. Orain, hitz gutxitan bada 
ere, esan dezagun zertxobait sagarraren 
sorreraz. Horretarako, Jon Garmendiaren  
"Hernaniko sagardoa” orritik harturiko 
aipu hau: Nahiz eta sagardoaren sorrera 
eta jatorriari buruzko datu gehiegirik ez 
izan, jakin badakigu bai sagarra eta bai 
sagarrondoa aspaldidanik ezagutzen di-
tugula.
Batzuen ustez fruitu hau bertakoa da edo-
ta generazio espontaneoz sortutakoa. Izan 
ere, "Sagar" hitza abizen askotan agertzen 
da herrialde honetako toponimian.
Beraz,oso zabaldua badago ere, sagarra 
arabiarren bitartez sartu zeneko iritzia 
guztiz faltsua da. Seguruenik ere, eus-
kaldunek sagardoa egiten erromatarren 
garaian ikasi bai zuten. Luis Mitxelena-
ren 'Textos arcaicos vascos' liburuan 
irakur daitekeenaren  arabera,  sagar

edo sagarrondoei buruzko lehen idazkiak 
XI. mendekoak dira. Orain arte aurkitu-
tako zitarik zaharrena 1014ko apirilaren 
17.ekoa da. Data honetan, Nafarroako 
Santxo Handia Erregeak diploma bat es-
kaintzen dio Leireko Monasterioari; ber-
tan irakur daitezke sagar eta sagardoari 
buruzko erreferentziak.
Dokumentatuta dagoen lehen toponimoa 
'sagarra' hitza da, 1291an Nafarroan ager-
tutako dokumentu batean. Sagarrondoa, 
sagarra eta sagardoari buruzko legeria 
aberatsa da liburu zaharretan antzeman 
daitekeenez. Dokumentu guzti horietatik 
sagardoak garai baten izan zuen garran-
tzia ondorioztatu dezakegu.
Aitzinean, foruek sagarrondoa babesten 
zuten. Babes hau ez zen zuhaitzera soilik 
mugatzen, baizik sagarrondoa zegoen lu-
rrari edo zelaiari ere zabaltzen zitzaion 
babes hau. Foruak isunak eta zigorrak 
ezartzen zizkien sagastietan kalteak era-
giten zituenari.
Sagarrondoaren babeserako ezagutzen 
diren lehendabiziko arau idatziak Lapur-
dikoak dira. Ricardo Lehoi-Bihotzak 1189. 
urtean idatzi zituen. Arau honen arabera 
edozein animaliak debekatuta zuen sa-
gastian sartzea edota sagarrak lapurtzen 
harrapatzen zuten gaizkilea zigortua izan-
go zen. Hamaika adibide aurki dezakegu 
honen inguruan.

HONDARRIBIKO BILAKAERA: 
TXAKOLINETIK SAGARDORA

Gure herrian, Erdi Aroan, mahastiaren na-
gusitasuna nabarmentzen da. Toponimiak, 
gutxienez, zortzi edo bederatzi lekutan 

kokatzen ditu mahastiak, baserri, mendi 
eta errekei izena emanez. Enologian, be-
rriz, txakolina egiteko hain ezagunak di-
ren hondarribi zuri eta hondarribi beltza 
mahatsondo motek adierazten dute ondo 
baino hobeto haien sorburua. Herrian, 
XVI. mendera arte egin zen txakolina, 
baina gutxi egiten zen sasoi hartan, eta ia 
guztiz galdu zen hurrengo mendean. XVI. 
mendean, sagardi bilakatu ziren mahasti 
gehienak.
Aldaketaren zergaitietako bat herriaren 
kokapena bera izan zen. Izan ere, denbo-
ran zehar leku geoestrategikoa bilakatu 
zen Hondarribia bi erresuma indartsuen 
mugan zegoelako. Gerrak eta setioak zirela 
eta, izugarrizko basakeriak eginak ziren bai 
alde bateko zein besteko tropak. Horren 
lekuko 1521-1524 bitartekoa dugu: Nafa-
rroak, Frantziak lagundurik, Hondarribia 
konkistatu zion Espainiako Karlos V.ari eta 
honek hiru urte beranduago birkonkista-
tu zuen. Tarte horretan, guztiz suntsiturik 
geratu zen herria: etxeak, abereak, uztak 
eta abar luzea. Horri guztiari hildakoen 
kopurua gehitu behar zaio. Agiri batek dio 
soldaduek mahastiak moztu eta sagardo-
upel guztiak txikitu zituztela. Handik au-
rrera mahastiak desagertu ahala sagastiak 
biderkatu egin ziren. Hondarribiarrek 
1541. urtean ordenantza bat onartu zu-
ten bertako ardoa eta, batez ere, sagardoa 
indartu eta babesteko. Hona hemen  sa-
gardoa saltzeko ordena edo hurrenkera: 
lehendabizikoa harresi barneko biztan-
leena, bigarrena Jaitzubia eta Kornutzeko 
baserritarrena, hirugarrena Irun Urantzu, 
Lezo eta Pasaiko herrixketakoena eta 

etxian, 10 zenbakian.
Apezpiku kalea: Eliz-atzian , Barran, 1 zenbakian eta Fraxkuneko murruan, Marcosen 
etxian, 5 zenbakian eta Jose Maria Salaberriaren etxian, 9 zenbakian. 
Arma Plaza: Antonio Berrotaranen etxian, 13 zenbakian.
Iparraldeko kalea:Zano guardapescaren etxian, 5 zenbakian.
Juan Laborda kalea: Yartxenean. 3 zenbakian.
San Nikolas kalea:3 zenbakidun etxean eta Condonean, 15 zenbakian.
Jabier Ugarte kalea: Karlos V. Gaztelupeko estalpean.
Damarri: La Glorian.

PORTUAN:
San Pedro kalea: Rakataplaunean – Maulisi-lulunean – Romanchonean – Katillunean 
– Bernardonean – Amundarainean – Cherribeltzenean – Alijamuñean – Ychuanean 
– Tolar Sarretan – Tolar Berriyetan – Don Maximon Escabetxian – Florencion escabe-
chian – Estanizenean.
Santiago kalea: Nicolas Chiquinian – Pio Campandeguin etxian – Mañunean – Toribio 
Garcian Tolaretan – Tomás Aguinagalden tolaretan – Miguel Panen etxian.
Zuloaga kalea: Hilario Labordaren Escabechian.
Almirante Alonso kalea: Florencio Martinezian.

KOSTA – SANTA ENGRAZIA – AMUTE ETA MENDELUN:
Gartxianean – Sarasolaren etxian – Santa Engraciako dolareetan – Urbiñenean – Amu-
ten Miguel Ugarteren etxian – Mendelun Albizuren etxian.

BASERRIETAN:
Mediamborda – Ogallurreta-azpi – Camiyo – Apachara – Pascual enean – Ipiztiku (Jai-
zubia) – Alchaco-aundi – Torrea – Ipissticunea (Acartegui) – Magdalen-gain.
Sagardotegiak pregoilariaren bidez irekitzen ziren eta horrela sagardoa bukatu arte. 

azkena kanpokoa. Agirian Hondarribiko 
bertako ardoaren eta sagardoaren sal-
neurriak mugatu zituzten, baita kanpoko 
( Ribadavia-Bordele-Nafarroa-Andaluzia- 
Kostalde eta Probintziako txakolinak) 
ardoenak ere. Agindu hartan zehatz-
mehatz sagardoa ureztatzeko neurriak 
eta baldintzak ere arautu zituzte. Handik 
aurrera, Hondarribiko sagardoaren histo-
rian badaude denetako pasadizo eta ixto-
rioak: tamalgarriak eta barregariak, denak 
herriaren paperetan eta ariman gordeak. 
Haietako ale aipagarrienak kaleratzekoak 
dira aurreko  eta gaurko hondarribiarrak 
hobeki ezagutzearren.

HONDARRIBIKO 
SAGARDOTEGIAK

Atal hau garatzeko Florentino Porturen 
ekarpen aberatsa egingo dut neure, bere 
idazkera ahalik eta gehien kontuan hartuz. 
Berari jarraituz badakizkigu Hondarribiko 
sagardotegien izenak, jabeak eta kokape-
nak. Hori guztia 1934. urtearen aurrean. 
Zerrenda eman baino lehen, hurrengo 
datua argi izan behar dugu buruan: den-
bora haietako sagardotegiak ez ziren de-
nok ezagutzen dugun Zimizarga auzoko 
“Sagarzazu. Tolare Sagardotegia” bezain 
handi eta ederrak. Askotan sagardotegiak 
etxe edota baserriaren sotoan, leku ilun 
eta freskoan, kokatuak ziren. Sagardote-
giak Hondarribian zehar zabaltzen ziren, 
Alde Zaharrean zein kanpoan.

ALDE ZAHARREAN:

Kale Nagusia: Karniceri-zarra  3 zenba-
kidun etxean. 2 zenbakidun etxean eta 6 
zenbakidun etxean “Yriarte”, nahiz eta sa-
gardotegiko sarrera Denda kalean egon.
Panpinot kalea: Zamoranian, 4 zenbakian 
eta Miguel Ugarten etxian, 20 zenbakian.
Etxenagusia kalea: Pedron tolaretan , 11 
zenbakian.
Ubilla kalea: Jose Maria Salaberriaren 

Miren Arrigain

ITSASOKO ZAPOREA PLATEREAN

Ekainaren 8tik 24ra, hamaika 
afari gastronomiko ospatu dira 
Hondarribiko jatetxe desberdi-
netan. 

plater horientzako bereziki aukeratu-
takoak eta askotan tabernetan aurkitzen 
ez diren ardoak dira”, azaltzen du Ayer-
bek. Esate baterako, “Hondarribia, itsas 
zaporea” jardunaldietako azken afaria 
Arraunlari jatetxean izan zen, ekainaren 
24ean. Joxemi Alzak proposatutako me-
nuan hegal motza nabarmendu zen erre-
zeta tradizional eta erakargarri askoren 
artean, guztiak Gramona upategietako 
bost ardo desberdinekin batera dasta-
tu ahal izan ziren. Eta dena, 50 euroren 
truke.

Modu honetan, afari gastronomiko hauek 
Hondarribiko jatetxe, sukaldari eta pro-
duktuak ezagutzera emateko modu bikai-
na dira, baita gastronomia eta sukaldean 
zaletua den jende berria ezagutzeko ere. 
“Denborarekin afari gastronomikoen 
fan klub edo jarraitzaile talde haundi 
bat osatu dugu, oso giro ona egoten da 
afariotan”, dio Ayerbek. Jendeak aktiboki 
hartzen du parte, galdera interesgarriak 
egiten dizkiete sukaldariei edota ardo 
ekoizleei eta, askotan, eztabaida irekiak 
sortzen dira. Hondarribiko gastronomia 
sustatzeaz gain, horrelako ekimenek hi-
riarekiko begikortasuna eta gertutasuna 
sortarazten dute bisitariengan.  

“Hondarribia, itsas zaporea” Hondarri-
biko Ostalarien Elkarteak ekainean anto-
latutako ekimen gastronomikoa izan da, 
Udaletxea eta Done Pedro itsas gizonen 
Kofradiaren laguntzarekin batera. Urtean 
bitan, udazkenean eta udaberrian, uztart-
ze afari mordoa prestatzen du Ostalarien 
Elkarteak, batzuetan gai baten inguruan 
egituratzen direlarik. Azkeneko aldian, 
hala nola, hiriko hamaika jatetxetan ber-
tako arrantzaleek arrantzatutako produk-
tuetan oinarritutako menuak proposatu 
behar izan dituzte. Antxoa, hegaluzea eta 
atuna aukeratu dituzte gehienbat sukalda-
ri hondarribiarrek, eta legatza eta txipi-
roiak ere ez dira falta izan. 

Afari hauekin, Ostalarien Elkarteak ber-
tako arrantzaleen lana eta erabiltzen 
dituzten arrantza teknika tradizionalak 
omendu nahi izan ditu, atunaren kasuan 
mantentzen diren teknika jasangarriak 
esaterako. Juancar Ayerbe, Hondarribiko 
Ostalarien Elkarteko ordezkariaren ustez, 
“ekimen arrakastatsua izan da honakoa, 
leku askotako jendeak parte hartu du eta 
ostalariak oso pozik gelditu dira”. Guzti-
ra 700 edo 800 otordu jarri dira. Arroka 
Berri, Sebastián, Jaizkibel Hotela, Abarka, 
Alameda, Kaialde, Sugarri, Mamutzar, Laia, 
Enbata eta Arraunlari izan dira aldi hone-
tan parte hartu duten jatetxeak. 

Afari bakoitzean, Jatorrizko Deitura du-
ten ardo desberdinak dastatzeko aukera 
eskeini da, guztira hogeita hamar upategi 
desberdinetako berrogei ardo baino ge-
hiago izan dira. “Menu bakoitzean lau edo 
bost ardo zerbitzatzen dira normalean, 

UDAKO GAZTE ENPLEGUA
Gazteek lan mundua ezagutzeko aukera paregabea

Aurtengo udan ere Gazteria Arloko Pre-
bentzio Komunitarioko Udal Zerbitzuak 
Gazte Enplegua, Txirrinda eta Hondar 
Kirolak proiektuak martxan jarriko ditu, 
herriko gazteek lan mundua ezagutu eta 
herritar gisa parte har dezaten. Proiektu 
honek Hondarribiko Udaleko Kirol ar-
loaren laguntza du.

Txirrinda proiektuak aurten 13 urte be-
teko ditu. Hondarribiko Udala eta Deca-
thlonen arteko elkarlaguntza hitzarmen 
bati esker, bertan uztaila eta abuztuan ze-
har txirrindak alokatzen direlarik. Proiek-
tu honetan hezitzaile baten laguntza izan-
go duten Decathlonek kontratatutako 4 
gaztek parte hartzen dute, Decathlonek 
utzitako txirrinda berriak alokatzen dituz-
telarik.

Txirrindak gazteei lan mundua gerturat-
zea du helburu, kasu gehienetan lehengo 
lana izango da beraientzat. 

Txirrinda uztailaren 2an hasten da eta 
abuztuaren 26an bukatzen da, astearte-
tik igandera 10:00etatik 14:00ak arte eta 
16:00etatik 20:00ak arteko ordutegiare-
kin. 

Hondar Kirolak VII proiektua, hondart-
zako udal instalazioetan kirol animazioak 
eskaintzean datza. Aurtengo udan, kirol 
suspertzaile lanak egiten dituzten 15 gaz-
te kontratatuko dira, besteak beste, futbol 
eta boleibol partiduak antolatuko dituzte, 
bai eta kirol materialaren mailegua ere.

Proiektu honen helburua gazteen parte 
hartzea eta aisialdi osasuntsua bultzatzea 
ere bada.

Hondar Kirolak astelehenetik ostiralera egiten da, arratsaldeko 4etatik 8etara, uztaila 
eta abuztuan zehar. Hasiera data uztailaren 4a astelehena eta bukaerakoa abuztuaren 
26a.. 
Animazio ekitaldi bereziak ere izango dira:

- Uztailaren 20, 21, 22an Hondartza Boleibol txapelketa. Fortuna Kirol Kluba eta Gi-
puzkoako Boleibol Federazioaren laguntzarekin.
- Uztailaren 26tik 29ra “Hondarribia Beach Soccer Cup” bigarren txapelketa.

Nobedade bezala, aurten Hondarribia Arraun Elkartearen laguntza izango dugu, pira-
guismoaren inguruko ekarpen batekin abuztuaren 5ean.

Abuztuaren 16an, berriz, lehorreko zenbait arraun makina gazteek erabili ahal izateko 
jarriko dituzte, Hondar Kirolak egiten den eremuan.

Animazio  guztiak nahi duten gazte eta koadrila guztiei irekita daude.
Hondar Kirolakek irauten duen bitartean, txapelketa ezberdinak antolatuko dira: as-
tekoak, eguneko txapelketak, azkarrak, gazte eta koadrilei zuzendutako hondartza 
futbola.

Hondar Kirolak doan den zerbitzu bat da.

Aurreko urtean bezala, nahi duenak bai gazte zein heldu,  erabilitako liburuak elkar-
trukatzeko aukera izango da Hondar Kirolak duen gunean.

Mundura sortzen garen unetik, senti-
menduak ditugu. Batzuetan atseginak, 
bestetan gogaikarriak. Liburu honetan 
murgildu ahala, arraintxoek jakin-mina 
izatetik triste izatera eramango gaituz-
te, baita ausart, lotsati, harro, haserre, 
eta, azkenik, zoriontsu izatera ere. Po-
zik liburuak aukera ematen digu guztioi, 
helduoi zein txikioi, gure sentimenduak 
ikusteko, gozatzeko eta haiei buruz 
mintzatzeko.

POZIK

Txakurrak dira komedia atsegin ho-
netako izarrak, eta izar guztiotan dis-
tiratsuena, munduko daniar handirik 
maitagarriena: Marmaduke. Gure pro-
tagonista nerabe dela, nerabe erraldoi 
at, beste hiri batera doa bizitzera bere 
familiarekin. Hiri berrian ez dago be-
retzako lekurik. Egiatan, ez dago halako 
txakur handi batentzako lekurik. 

(DVD) MARMADUKE

Lulu dortoka basoan barrena paseat-
zen ari dela, otso urdin batekin topo 
egin du...

Hortzak txiki, begiak polit, otso do-
hakabea: inortxo ere ez da haren bel-
dur...

Nola kontsolatu koitadu hori?

LULU ETA OTSO 
URDINA 

Franco hil aurreko azken urteetako gi-
roarekin hasten da liburua eta orduan 
narratzaileak bizi izandako gertaera ba-
tekin: ETAko bi kide eraman behar izan 
zituen, arratsalde sargori batean, bere 
autoan herri batetik bestera. Hogei 
urte geroago ari da narratzailea orduko 
giroa eta giroari buruzko hausnarketa 
idatzia idazten zerga iraultzailea eskatu 
dioten aitari, buruko gaixotasun baten 
eraginez ahanzturaren eremuan bizit-
zen hasita dagoen aitari. 

ETXEKO HAUTSA 

Medikuntza alternatiboaren azterketa 
berritzaile honetan, tratamendu ezagu-
nenak aztertzen dira —besteak beste, 
akupuntura, homeopatia, aromaterapia, 
erreflexologia, kiropraktika eta senda-
belarren medikuntza—, haien frogatu-
tako onurak eta balizko arriskuak ikus-
teko. Baina zerk balio du eta zerk ez? 
bat egin badu ere.

SENDABIDE ALA 
IRUZURBIDE - ME-
DIKUNTZA ALTER-
NATIBOA PROBAN 

Eta orain Badakit zoriontasunaz baka-
rrik idazten dugula. Tere Irastortzaren 
olerki liburua.

ETA ORAIN 
BADAKIT 

Azken hilabete honetan, teknologia berrietan euskararen era-
bilera bultzatu nahi duten hainbat proiektu izan dira albiste.  
Dudarik gabe, gai honen inguruan ikuspuntu oso ezberdinak 
daude eta alde nahiz kontrako iritziak izan dira eztabaida piztuz.  
Guk hurrengo lerrotan, laburpen txiki bat prestatu dugu.

Microsoft eta  euskaraz.
Berrikuntza Euskaraz izeneko ekitaldian, euskarazko Office 
2010, Microsoft Dynamics CRM eta SharePoint 2010 lehiakor-
tasun-tresna berriak aurkeztu ziren.  Gogoan izan behar da 
1996an hasi zela Microsoft eta Eusko Jaurlaritzaren arteko 
lankidetza Windows 95 sistema eragilearekin eta bere produk-
tuen euskarazko bertsioak sortzen dituela ordutik.

Normalean, gure ordenagailuan programa hauek  gazteleraz 
erabili ohi ditugu eta euskaraz erabili ahal izateko beharrezkoa 
diren gehigarriak deskargatu daitezke helbide honetan:
http://www.microsoft.com/spain/eus/.

.EUS Domeinua.
Interneteko lehen mailako domeinuak eskatzeko aukera zabal-
duko da 2012. urtean.  Aukera hau itxita izan da 2004.az ge-
roztik eta  oraingo aukera aprobetxatuz, PuntuEus erakundeak 
eskaera egingo du.  Dena ondo joanez gero, 2013. urtean sortu 
ahal izango dira .eus erako domeinuak.

Wikipediak 100.000 artikulu.
Euskarazko Wikipediak helmuga sinboliko hau lortu du. Wiki-
pedia interneten libreki sortutako hiztegia  da eta gaur egun 
kontsultarako erreferentziazko tokia bilakatu da. Helburu ho-
nen atzean lan talde bat dago eta diotenez,  beste artikulu asko 
gehitzeko gogoarekin.

*Atal honetako artikuluak webgunea.wordpress.com helbidean 
eskura daude eta han, zuen iradokizunak egin ahal dituzue

INFORMAZIO 
TEKNOLOGIAK 
ETA EUSKARA

Mikel Antoñana

ETORKIZUNA DUTEN LANBIDEEN 
EL ESPAZIO GUNEAK

Enplegu bila bazabiltza edo prestakuntza jaso nahi baduzu, zatoz Bidasoa 
biziriken Etorkizuna duten Lanbideen El Espazio bulegora; bertan, lana 
bilatzeari eta prestakuntzari buruzko aholkularitza eta orientazioa es-
kainiko dizkizugu.

Bulegoa lau arlotan dago banatua, Bila ezazu zeure prestakuntza, Aurki 
ezazu zeure lana, Sor ezazu zeure lana eta Bidera ezazu zure etorkizu-
na. Zuzeneko arreta pertsonalizatua jasoko duzu, anonimoa eta doan 
da eta ez duzu aurretik hitzordurik eskatu behar. Zure zalantzei erant-
zunak eman behar badizkiezu eta enpleguarekin zein prestakuntzarekin 
lotutako edozein gairi buruzko informazioa nahi baduzu, hurbil zaitez El 
Espazio bulegora eta pertsonal tekniko espezializatuak atendituko zaitu. 
Gainera, autoerabilerarako gunean  oso aukera zabala daukazu esku-
ra eduki digitaletan: lanerako fitxak, bideoak, simulagailuak, multimedia 
aplikatiboak eta oso web baliabide  interesgarriak. Multimedia tresna 
onenak eta modernoenak albait erraztasunik handiena emateko dago 
pentsatua guztia enplegua bilatzeko, prestakuntza-aukera desberdinen 
artean hautatzeko eta aukera profesional berriei indarra emateko.
Gaur egun Bidasoa bizirikeko teknikariak lanean ari dira datorren irai-
lean hasiko diren tailer eta ikastaro programa berria prestatzen. 

El Espazioren bulegoa Anaka kaleko 27. zenbakian dago, eta udan zabalik 
dago 10:00etatik 14:00etara. Bestalde, Web orrialdea ere kontsulta de-
zakezue www.elespazio.com.

ENPRESAK SORTZEKO ETA KUDEATZEKO LAGUNT-
ZA ZERBITZUA 

Negozio ideia bat baduzu eta  buruan autoenpleguaren aukera badabi-
lkizu, zure zalantzak argitu ahal dituzu eta laguntza eskuratu ahal duzu 
Bidasoa bizirikeko Autoenplegu departamentuan. Pertsona ekintzaileok 
Bidasoa bizirikeko teknikarien aldetik laguntza profesionala jasoko duzue. 
Beraiek lagunduko dizuete zuen negozio-ideiaren analisi eta azterketa 
prozesuan, ideia hori lanbide proiektu biderragrria eta etorkizunekoa 
bilaka dezazuen. 

Horretarako eskura dauzkazu prestakuntza eta aholkularitza zerbitzuak, 
baita enpresen sormemean eragina duen enpresaren kudeaketari, arau-
diari eta legediari buruzko informazioa ere.Zure enpresa abian jartze-
ko, Bidasoa bizirikek Enpresa Lehiatila Bakarra eskaintzen dizu, zerbitzu 
honek enpresa bat sortzeko garaian administrazio tramiteak arintzen 
ditu eta tramite horiek toki berean egiteko aukera eskaintzen dizu, eta 
hainbat tokitara joateko beharrik ez duzu izango egin beharreko gestioak 
egiteko.

Gainera, zure enpresa kokatzeko espazio fisikorik ez baduzu, Bidasoa bi-
zirikek toki hori aurkitzen lagunduko dizu, mota guztietako erraztasunak 
zure eskura jarriz. Horrela, enpresa sortu berriak aldi batean atxikitzeko, 
tokiko garapen agentziak Bidasoa bizirikeko autoenplegu instalazioetan 
dagoen enpresa zentroa kudeatzen du, baita Ficobako Bizirik enpresa 
Gunea enpresa-zentroa, ZAISA enpresa-zentroa, Hondarribiko Puntal 
enpresa-zentroa eta Arretxe-Ugalde enpresa-zentroa ere. 

Negozio-ideia bat edo enpresa-proiektu bat aztertu edo hasi nahi badu-
zu, hitzordua eska dezakezu Bidasoa bizirikeko Teknikari batekin, 943 63 
39 37 telefonoan, astelehenetik ostegunera, 10:00etatik 14:00etara.

Telf :
Fax:

LAU EMAKUME SAREAK KONPONTZEKO LANETAN, 
GURE HIL HONETAKO ARGAZKI BEREZIAN

Hil honetako gure Ganbarako Kutxarako argazkia Kontxi Gonzalez Zubillagaren eskutik datorkigu, eta beste askoren antzera, 
aspaldi xamarrekoa da hau ere.

Argazkian, lau emakume ageri dira, sareak konpontzeko lanetan, Carolina Aginaga Keler nagusi zuen Villa Carolinako hotelaren 
atari aurrean. Ezkerretik eskubira: Gabriela Zubillaga Virto, Bittori Zubillaga Virto, Maritxu Sorondo Lapitz eta Adelaida Sorondo 
dira argazkikoak, hurrenez hurren.

Gogoratu zuen argazkien zain gaituzuela. Zuen Ganbarako Kutxa edo artxibategi partikularrean gordeta dituzuen argazki zahar 
edo kurioso horiek Hondarribia aldizkarian argitaratzea nahi baduzue, bidali Udal Euskara Zerbitzura (Pampinot Kalea, 14-16) edo 
posta elektronikoz, info@zifcomunicacion.com helbidera.

Eta  hilero bezala, gogoan izan gure gomendioa: bisitatu www.guregipuzkoa.net eta Hondarribiko eta lurralde osoko argazki zaha-
rrak ikusten denbora pasatzeko aukera ederra izango duzue.

INFORMAZIO OROKORRA

Etorri zaitez bulegoa ezagutzera eta kuxkuxeatu  ikasketak, bekak, 
lehiaketak, ekintzak eta txartelei buruzko informazioa!

Jabier Ugarte, 6

edo bidali email bat gure helbidera
gib@hondarribia.net (galderekin, iradokizunekin, eskeintzekin…)

                          martxan da… UDAKO ORDUTEGIA!

         astelehenetik ostiralera 10.00etatik 13.30ak arte

                  Informazio gehiago: gipuzkoangazte.info

IRADOKIZUNAK 
NORA BIDALI

Gogoratu Hondarribiko 
hainbat lekutan, zuen irado-
kizunak jasotzeko buzoiak 

dituzutela (kiroldegian, liburu-
tegian, ikastetxetan…) Baita 
panelak ere interesgarria den 
informazioarekin: lana, ekint-
zak, lehiaketak, ikastaroak…

INFORMAZIO OROKORRA

BULETINA

Egin zaitez buletinaren harpi-
deduna eta jaso Hondarribiko 

berriak ostiralero!!

Gipuzkoangazte.info “TO-
KIAN TOKIKO” atalean

Aterpekide- txartela lortu nahi? Edota ikasle edo irakasle txartela? 
Etorri bulegora eta egin ezazu!!

(ikasle eta irakasle txartelak egiteko beharrezkoa da argazkia eta 
ziurtagiria)

	 HONDARRIBIKO ZEIN ERAIKIN HISTORIKOTAN 
IKUS DEZAKEGU URTE HAUEN INSKRIPZIOA?

Hil honetan, berriz hiri, Hondarribiko eraikin aski ezagun eta esanguratsu baten bila gabiltza. Eraikin horretan, besteak beste, goiko 
argazkian ikusten diren urte horien inskripzioa ageri da eta datozen egunetan egingo den jai haundi batekin oso lotuta dago erai-
kina. Hona galdera: Zein da eraikin hau?

Erantzuna daukazuenean, bidali Udal Euskara Zerbitzura posta bidez, zuen izen-abizenak, helbidea eta telefonoarekin batera. Helbi-
dea, Panpinot kalea 14-16 da. Azken eguna abuztuaren 3a izango da. Beko Errota jatetxean bi pertsonentzat afari bikain bat izango 
du sari asmatzaileen arteko zozketan aukeratzen dugunak.

Ekaineko aldizkarian jarri genizuen kartel hura, aldiz, San Nilkolas hoteleko kafetegiaren atarian dagoela askok asmatu duzue. Guzti 
horien artean, Beko-Errrotan afaria irabazi duena JUAN JOSE ARESTIN ARIZMENDI da. Zorionak berari! 

Saria jasotzeko, afaltzera zoazenean, eraman zurekin aldizkari hau, zure izena agertzen dela egiazta dezaten, eta zure Nortasun 
Agiria erakutsi ere.

Oharra irabazlearentzat: Zure afariaz disfrutatzeko epe muga abuztuko azken igandea izango duzu. Aprobetxatu aukera, beraz, 
lehenbailehen!

OILARRAREN KUKURRUKUA

“SANTO DOMINGO DE LA CALZADA”, Errioxako herri ezagunean izan naiz Aste Santutako jardunaldien truke atseden-egun 
batzuk ahogozatzen.

Herri bakoitzak izan ohi ditu bereixitasun bitxiak: bere izena, izana eta jatorria zertan oinarritzen diren adierazten dituztenak.

Aipatu herrian, badute halakoxe ipuin bat, egi-jantziz hornitua, ahoz aho gaurdaino bizirik dirauena.

“Bidez zetorren andereño pinpilinpausaren bati, ostatuko mutil gaztearengana irauli zitzaizkiola begi-bihotzak, eta gorputza-trukea 
eskatu ziola, kutizi sutuen asegarri. Mutilaren ezezkoak haserre bizitzara eraman zuenez gero, gezurrezko salaketaz, mutilari egotzi 
ziola lotsagabekeriaren errua. Ondorioz, erregubearen gain nagusitu zen heriotza”.

Bertakoen artean, norbaitek mutilaren errugabetasuna defendatzen zuenez, erantzun hau jaso omen zuen: “Lapikoan egosia zegoen 
oilarrak joko zukeen kukurrukuaren neurrikoa izango zela mutilaren zintzotasuna”.

Une berean, itoa zegoen salda-putzutik lepoa luzatu eta, “kukurruku” egin omen zuen.

Orduz geroz, herriko Katedralean, oilo-oilar bikotea, biek zuriak, kaiolatuak aurkitzen dira.

Kontua da, garai hartako mirari harrigarri haren iraupenez, mezaerdi-mezaerdietan oilarrak bere eztarria astintzen duela. 

MIRARIAREN IRAUNKORTASUNA!

Aurtengoan, bada, han gertatu nintzen egunetan, hain zuzen, San-
tu Zaindariaren Festaburua suertatu zen; igandez gertatu ere.

Nere malizia eta sinesgaitzkeria jai-jantziz apaindurik, Meza Na-
gusira joan nintzen.

Legea bete bidez, kristau zintzoan parean, nere fedea ospatzea 
zen igande hartako lehen-eginkizuna.

Gotzai Jauna aldareburu. Beren zinegotzitasunaren ezaugarri he-
rri-domina lepotik zintzilik, Udal-gizaseme eta andereak, alkatea 
buru, elizako lehen-aulkietan lekutu ziren.

Guztia begien aurrean nuelarik, nere burua eta belarriak oilategia 
zuten koka-leku.  Egiaz gertatuko ote da denek sinisten dutena?

Mezako erdi-gailurra iritsi zen eta han ez zuen ezerk eta inork 
txintik atera, ez eta oilarrak kukurrukurik jo ere.

Han zirenak ni bezain harrituak geratu ote zireneko irudipena 
nagusitu zitzaidan.

Den den, aitor dezadan, miraria beti dela mirari; begira bestela: 
Meza bukatzen-unean, oilarrak bere garraisia kukurrukatu zuen, 
guztien pozetarako. Eta gotzaiak, irribare zimurrez, agurra egin 
oilarraren eztarritik aten zen garraisi uratuari.

Nork esan du, gaurregun miraririk ez dela gertatzen?

Martin Iturbe

Kolaborazioa

3an: JON Susperregi Escudero, Irungo Imanol eta Hondarribiko Naiararen semea.

3an: LOREA Arrastio Santsinenea, Irungo Esteban eta Irungo Cristinaren alaba.

5ean: NAHIA Txapartegi Egiazabal, Hondarribiko Kepa eta Irungo Oihanaren alaba.

17an: AITOR Ezenarro Carretero, Errenteriako Miguel eta Beasaingo Maria Isabelen semea.

17an: DANEL Laporte Altzola, Hondarribiko Kerman eta Hondarribiko Amaiaren semea.

19an: SONDOR Erdenebat, Ulan Bator-ko (Mongolia) Erdenebaten eta Ulan Bator-ko (Mongolia) Erdenechimegren alaba.

24an: DANEL Maritxalar Sobolova, Orioko Francisco Javier eta Praga-ko (Txekiar Errepublika) Olgaren semea.

29an: ALEJANDRO Sethna Deza, Hondarribiko Aznar eta Hondarribiko Enekaren semea.

11n: FRANCISCO JAVIER Castejon Regoyo, Donostiakoa, eta MARIA Paniego Sanchez, Irungoa.
11n: KARL Fahrbach Martinez, Irungoa, eta MARIA JUNCAL Altzaga Sieira, Irungoa.
11n: ROMAN Goikoetxea Conde, Hondarribikoa, eta ANA Busto Vega, Hondarribikoa.
11n: YON Carrasco Carbonell, Andoaingoa, eta LEIRE Asensio Doña, Hondarribikoa.
18an: ALEXANDER Maestre Piñeiro, Irungoa, eta ENARA Idigoras Ocon, Donostiakoa.
18an: RUBEN Sirvent Santiago, Donostiakoa, eta NAGORE Gonzalez Franco, Donostiakoa.
24an: VICTOR MANUEL Gonzalez Perez, Irungoa, eta BEATRIZ Alda Velasco, Donostiakoa.
25ean: AITOR Sistiaga Samso, Donostiakoa, eta MARIA IZASKUN Grazenea Zapirain, Hondarribikoa.
25ean: ANDER Arrieta Mediavilla, Zumarragakoa, eta ANE Marcos Ipiña, Hondarribikoa.
25ean: CARLOS ALBERTO Hermoso de Mena, Madrilekoa, eta EDURNE Otegi Iridoi, Hondarribikoa.
25ean: ISIDRO JAVIER Soriano Fernandez, Donostiakoa, eta ITZINE Etxeberria Isasa, Hondarribikoa.
25ean: JOSEBA Olaskoaga Amunarriz, Hondarribikoa, eta ALICIA Sevilla Ferreiro, Irungoa.
25ean: JUAN IGNACIO Lucas Lujanbio, Pasaiakoa, eta MARIA TERESA Manzano Braz, Donostiakoa.

5ean: MARIA JUNCAL Otaño Iñarra, Irungoa, 66 urte, Murrua kalean.

11n: ANTONIO Aranburu Anitua, Irungoa, 97 urte, Baserritar Etorbidean.

11n: IÑAKI Salaberria Amunarriz, Hondarribikoa, 78 urte, Ama Guadalupekoa etxadian.

14an: PEDRO Goikoetxea Jauregi, Hondarribikoa, 89 urte, Ziburun.

17an: JOSE Murillo Gahete, Granja de Torrehermosa-koa (Badajoz), 77 urte, Mantzinenea etxadian.

19an: FLORENTINA Larrea Escudero, Goizuetakoa, 85 urte, Bernat Etxepare kalean.

19an: JOSE JAVIER Martino Maylin, Zizurkilgoa, 39 urte, Lezo kalean.

22an: FERMINA Garmendia Tolosa, Hondarribikoa, 88 urte, Amute kalean.

22an: MARCOS Elezgarai Villafruela, Donostiakoa, 55 urte.

24an: CARMEN Taranilla Rey, Leon-goa, 83 urte, Mendelun.

25an: JOSE LUIS Gebara Agirresarobe, Irungoa, 35 urte, Zubieta kalean.

Herriko bizilagunen  gora- beherak ekainean

Arrantzale kofradian ekainean saldutako arrantza kopurua

Ekaineko liburutegiko datuak

Ekaineko eguraldiaren datuak

Fermin Olaskoaga

Zarakuntza (Oblada Melanura): 116,80 kilo.
Zapatari (Gerris): 15,60 kilo.
Makarela (Scomber japonicus): 46.055,60 kilo.
Korrokoi (Chelon Labrosus): 16,90 kilo.
Muxar handia (Diplodus sargus): 156,60 kilo.
Salpa edo Sabia (Sarpa salpa): 276,30 kilo.
Bestelakoak: 181,90 kilo.

Altak Jaiotzak:...............................8, eta kanpotik etorriak: 54.

Bajak Hildakoak:..............................11, eta herritik joanak: 43.

Biztanle kopuru orokorra: .............................16.566 bizilagun.

Bazkide berriak: 

- 11 gizon eta 6 emakume. 

- Horietatik 9 heldu, 8 haur. 

- Guztira 17.

Ekarri diren liburu berriak: 

- 21 euskaraz, 227 gaztelaniaz eta 27 bes-

telakoak. 

- Guztira: 275 liburu.

Mailegatutako liburuak: 

- 355 euskaraz, 1872 gaztelaniaz eta 58 

bestelakoak. 

- Guztira: 2285 liburu.

Gehien mailegatutako liburuak:

Haurrak:	

-Euskeraz: ARTETXE, Miren.-“Hizkirimiri”

- Gaztelaniaz:“Mi primer libro de manua-

lidades”.

Helduak:	

- Euskeraz:MENDIGUREN, Xabier.- “ 

Sakoneta “

- Gaztelaniaz: DUEÑAS, M.- El tiempo en-

tre costuras.

Tenperaturarik gorena:............................................................36,0º C, hilaren 26an.

Tenperaturarik beherena:...........................................................11,0º C, hilaren 1an.

Bataz besteko tenperatura:.............................................................................18,7º C.

Bataz besteko hezetasuna:....................................................................................% 71.

Euri-litroen kopurua:....................................................................................115,4 mm.

Egunik euritsuena:......................................................................hilaren 7an 49,7 mm.

Euri indartsuenen unea:............................hilaren 8ko, 3,05etan 19,8 mm/orduko.

Egun euritsuak:...................................................................................................13 egun.

Elur egunak:...........................................................................................................0 egun.

Kazkabar egunak:.................................................................................................0 egun.

Ekaitz egunak:.......................................................................................................0 egun.

Behe-lainoko egunak:..........................................................................................0 egun.

Ihintz egunak:........................................................................................................7 egun.

Zeru oskarbia:......................................................................................................3 egun.

Zeru lainotua:.....................................................................................................13 egun.

Zeru estalia:........................................................................................................14 egun.

Eguzki kopurua:............................................................................................203,2 ordu.

Bataz besteko presioa:..........................................................................1018,7 milibar.

Presiorik gorena:..............................................................1029,3 milibar, hilaren 1an.

Presiorik beherena:	.........................................................1005,8 milibar, hilaren 6an.

Haizea >55 Km/ord............................................................................................Egun 1.

Haizerik indartsuena:..................................hilaren 27ko 18,02tan 58 Km/orduko.

Merlenka (Merluccius merluccius): 436,70 kilo.
Tarteko legatza (Merlucius merlucius): 489,80 kilo.
Legatza (Merlucius merlucius): 41,20 kilo.
Txitxarroa (Trachurus trachurus): 584.351,50 kilo.
Hegalaburra (Thunnus thynnus): 37.096,00 kilo.
Antxoa (Engraulis encrasicolus): 12.567,60 kilo.
Lanpo (Euthynnus pelamis): 5.256,50 kilo.
Boga (Boops boops): 492,90 kilo.




